
 

 
 
 

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᐅᖅᓱᐊᓗᐃᑦ ᐊᑭᑭᓪᓕᒋᐊᖅᑕᑦ 10 ᓴᓐᓯᓂᒃ ᐊᑐᓂᑦ ᖃᓪᓗᑦ 
 
ᐃᖃᓗᐃᑦ, ᓄᓇᕗᑦ (ᔫᓂ 12, 2009) – ᒪᓕᑦᑐᒋᑦ 2009 ᐅᖅᓱᐊᓗᐃᑦ ᐅᒥᐊᕐᔪᐊᒃᑰᖅᑕᑦ ᐊᑭᖏᑦ, ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ ᖁᐊᓴ ᑯᓱᒐᖅ ᐅᓪᓗᒥ ᐅᖃᐅᓯᖃᖅᑲᐅᔪᖅ 10 ᓴᓐᓯ ᐊᑐᓂᑦ ᖃᓪᓗᑦ 
ᐊᑭᑭᓪᓕᒋᐊᖅᑕᐅᓂᖏᓐᓂᒃ ᒑᓴᓖᑦ, ᐅᖅᑰᓴᐅᑎᓯᐅᑎᑦ ᐅᖅᓱᐊᓗᐃᑦ ᐅᖅᓱᐊᓗᑐᐃᓐᓇᐃᓪᓗ ᓄᓇᓕᓕᒫᓂ 
ᐱᒋᐊᕐᓗᓂ ᔫᓂ 15, 2009. 
 
“ᑕᕝᕙᓂ ᐊᕐᕌᒍᒥ ᐅᖅᓱᐊᓗᓕᕆᔨᒃᑯᑦ ᓂᐅᕕᖅᓴᕋᐃᓚᐅᕐᖓᑕ ᐅᖅᓱᐊᓗᑐᐃᓐᓇᕐᓂᒃ ᒑᓴᓖᓂᓪᓗ ᐅᖅᑯᒥᐅᓄᑦ,” 
ᐅᖃᖅᓯᒪᔪᖅ ᑯᓱᒐᖅ. “ᑕᐃᒪᐃᒻᒪᑦ, ᓂᕆᐅᑦᑐᒍᑦ ᑮᓇᐅᔭᖅᑐᙱᓂᖅᓴᐅᓂᐊᕐᓂᑎᓐᓂᒃ ᐊᕐᕌᓂᓂᑦ ᐅᖅᓱᐊᓗᓐᓂᒃ 
ᓂᐅᕕᕐᓂᑎᓐᓄᑦ, ᓄᙳᐊᓂᓗ ᐱᕚᓪᓕᕈᑕᐅᒍᓐᓇᓕᖅᑐᓂ ᓄᓇᕗᒻᒥᐅᓕᒫᓄᑦ.” 
 
ᐊᑭᑭᓐᓂᖅᓴᐅᓚᐅᕐᓂᖓᓄᑦ 2009 ᐅᖅᓱᐊᓗᑦᑖᖏᑦ ᐱᔾᔪᑎᖃᖅᑐᑦ ᐊᑭᑭᓪᓕᒋᐊᖅᓯᒪᓂᖏᓐᓄᑦ ᓄᓇᕐᔪᐊᒥ 
ᐅᖅᓱᐊᓗᐃᑦ ᐊᑭᖏᑦ ᓂᐅᕕᓚᐅᕐᓂᖏᓐᓄᓪᓗ ᓄᓇᕗᒻᒧᑦ ᐅᖅᓱᐊᓗᑦᑖᖑᒋᐊᓕᓐᓂᒃ ᓈᒻᒪᓈᖅᑎᓪᓗᒍ. 
 
“ᖁᕕᐊᑦᑐᖓ ᒐᕙᒪᒃᑯᑦ ᓂᐅᕕᕈᓐᓇᓚᐅᕐᖓᑕ ᐅᖅᓱᐊᓗᓐᓂᒃ ᐊᑭᑭᓐᓂᖅᓴᐅᑎᓪᓗᒋᑦ ᐊᕐᕌᓂ 
ᐊᑭᑐᔪᒻᒪᕆᐊᓘᓚᐅᕐᖓᑕ,” ᐅᖃᖅᓯᒪᔪᖅ ᑯᓱᒐᖅ. “ᓱᓕ ᖃᐅᔨᓴᖅᐸᓪᓕᐊᖏᓐᓇᖅᑐᒍᑦ ᐊᑭᑭᓐᓂᖅᐹᒃᑯᑦ 
ᓂᐅᕕᕈᓐᓇᓂᕐᒥᒃ ᐅᖅᓱᐊᓗᓐᓂᒃ ᐊᑭᑭᔾᔫᒥᖁᓪᓗᒋᑦ ᐊᑭᓕᖅᓱᕆᐊᓕᕗᑦ.” 
 
2008-ᒥ, ᐊᑭᑐᓂᖅᓴᐅᓚᐅᕐᖓᑕ ᓂᐅᕕᕐᓗᒋᑦ ᐅᖅᓱᐊᓗᐃᑦ ᐊᑭᑦᑐᖅᓯᒪᔪᒻᒪᕆᐅᓚᕐᓂᖏᓐᓄᑦ ᓄᓇᕐᔪᐊᒥ 
ᐅᖅᓱᐊᓗᐃᑦ ᑭᓂᖅᑕᐃᑦ ᐊᑭᖏᑦ. 2009-ᒥ, ᓄᓇᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ ᑲᑕᓚᐅᕐᖓᑕ ᓴᙱᓂᖓᓗ ᑲᓇᑕᐅᑉ 
ᑮᓇᐅᔭᖓᑕ ᒥᐊᓕᒐᐃᑦ ᑮᓇᐅᔭᖓ ᑕᑯᓪᓗᒍ ᑮᓇᐅᔭᖅᑐᙱᑲᓐᓂᕈᑕᐅᓯᒪᔪᖅ. 
 

### 
 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ:  
ᓵᓐ ᒪᐃᓕ 
ᒥᓂᔅᑕᐅᑉ ᑐᒡᓕᕆᑲᐃᓐᓇᖅᑕᖓ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ, ᓄᓇᕗᑦ ᒐᕙᒪᖓ 

(867) 975-5374 
Email: smaley@gov.nu.ca
 

 
 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

